ТЭМА, Жыццёвыя філасофіі герояў п’есы “Вечар” Аляксея Дударава
Мэта ўрока: даць характарыстыку герояў п'есы, паказаць сутыкненне розных жыццёвых філасофій; развіваць уменне дзяцей карыстацца літаратурнымі паняццямі пры разглядзе драматычнага твора.

Абстал яванне: выстава афіш, партрэт пісьменніка

Ход урока

I. Слова настаўніка:
- Прачытаўшы п'есу “Вечар”, вы можаце адчуць асаблівасць адлюстравання жыцця ў творы, параўнаўшы яго з раней вывучанымі творамі лірычнымі і эпічнымі (параўнанне гэта можна зрабіць на ўроку). У п'есе, як бачым, аўтар дае магчымасць сваім героям самастойна дзейнічаць, расказваць пра сваё жыццё.
II. Заданне ў групах, абарона афіш. (Часткова
праходзіць на гэтым уроку, а завяршаецца на наступных. Вучні выказваюць свае меркаванні, зыходзячы з таго, як зразумелі змест п'есы.)
III. Гутарка па змесце.
— Як імёны-мянушкі — Мульцік і Гастрыт — характарызуюць герояў? Якія яны, гэтыя чалавечыя характары? (Прыклады з тэксту.)

- Чаму менавіта Мульцік вылучаецца як носьбіт народных уяўленняў пра жыццё? (Чытаецца і аналізуецца першы маналог Мульціка.)

- Як Мульцік характарызуе Гастрыта, які «праводзіў лінію” ў час калектывізацыі? Чаму Мульцік называе Гастрыта “ідэйным прыдуркам”?

- Якой паўстае Ганна, яе жыццё? Цытаты з тэксту. (Эпізод заўкі на выкананне песні для Ганны нібыта ад сына чытаецца па ролях.)

- Як вы пракаменціруеце змены ў жыцці герояў? Што паяднала Ганну і Мульціка?

IV. Творчае заданне: даць магчымасць вучням выявіць разуменне мастацкіх прыёмаў і сродкаў у стварэнні чалавечых характараў; развіваць уменне вылучаць адметнасці аўтарскага майстэрства.

Звярнуць увагу на сцэнку-фантазію каля калодзежа. Які сэнс мае згаданы эпізод? (Старым хочацца перажыць хвіліны радасці, весялосці, а гэта магчыма было б, калі б дзеці іх былі побач, калі б менавіта яны, дзеці, здольны былі праявіць пяшчоту, клопат, цяпло душы сваёй да бацькоў.)

—
Якая роля вобразаў-сімвалаў у п'есе? (Калодзеж, сонейка, вечар.)

V. Супастаўляльны аналіз.

—
Старыя, пакіяутыя дарослымі дзецьмі, дажываюць свой век, яны як бы ў каторы раз у жыцці праходзяць выпрабаванне на чалавечнасць. Але яны не скарыліся. У іх ужо выпрацаваўся свой погляд на жыццё, свая жыццёвая філасофія. Якія яны, іх жыццёвыя погляды? (Мульцік мяркуе, што чалавек павінен быць з чыстым сумленнем, нават у самых складаных і цяжкіх умовах не павінен траціць чалавечнасць.
Ганна гарманічна дапаўняе Мульціка. Яны «за доўгі век зрасліся з зямлёй, душой-сэрцам увайшлі ў яе, яны не адчуваюць сябе паза родным вясковым светам.

Гастрыт увасобіў у сабе злосць, недавер, шмат гора прынёс людзям, жыў паводле фальшыва-казённых прынцыпаў і ідэй. Праводзіў лінію партыі, рабіў тое, што загадвала ўлада. Мульцік кажа: «А ён іначай і не жыў… Усё жыццё з чайнікам хадзіў...»)

VI. Бліц-конкурс “Пазнай героя”. Ён праводзіцца з мэтай праверыць узровень засваення зместу п’есы (пры адказе трэба ўзгадваць эпізоды), а таксама яшчэ раз звярнуць увагу вучняў на жыццёвыя прынцыпы галоўных герояў.

1. «Раз'ехаліся ўсе... А калодзеж жывы павінен быць…З яго чэрпаць трэба, каб вада ў зямлю не пайшла, каб не застаялася, каб свежай была...» (Мульцік, першы маналог.)

2. «Сонцу, як людаед, моліцца, вада ў яго ну не проста вада, а жывая...» (Гастрыт пра Мульціка.)
3. «Душа ў чалавека баліць. На зямлі нарадзіўся, вырас, а рук да гэтай зямліцы ніводнага разу не прыклаў...» (Мульцік пра Гастрыта, другі маналог.)
4. «Што добра чалавеку, калі ў яго куточак родны на зямлі ёсць, дзе некалі босым па расе бегаў... Добра, значыць, што цябе чакаюць і помняць заўжды...» (Ганна, эпізод заяўкі па радыё.)
5. «Трое дзетак у партызанах з голаду памерлі, старэйшы сын «без весці», Піліп вярнуўся кулямі ды асколкамі начынены, два месяцы пажыў... Віцька адзін застаўся, дык і ў яго жыццё наперакасяк пайшло...” (Мульцік Гастрыту пра Ганну, эпізод заяўкі па радыё.)
6. «I блін наш на цябе падобны, і бохан хлеба... Ты – наша... Але і астатнія твае дзеці... I іх любіць трэба.. Любі, не стамляйся...» (Мульцік сонцу, трэці маналог.)
Т. «Але мы з табой яшчэ толькі таму і жывём, што кожную раніцу па ваду ў гэты калодзеж ходзім, на сотках сваіх калупаемся... 3 зямлёй за доўгі век зрасліся, душой-сэрцам увайшлі ў яе...» (Мульцік Ганне, фінальная сцэна.)

VII. Падвядзенне вынікаў.

Дамашяяе заданне:

1. Заданне ў групах (працяг) — намаляваць афішу.

2. Пытанні № 4—5 падручніка (вусна). Гэта заданне дасць магчымасць падабраць матэрыял да характарыстыкі герояў.

